Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

___  _________ 2017 թվականի N___ -Ն

ՌՈՅԱԼԹԻ ՎՃԱՐՈՂՆԵՐԻ ԿՈՂՄԻՑ ԽՏԱՆՅՈՒԹԻ ԻՐԱՑՄԱՆ ՇՐՋԱՆԱՌՈՒԹՅԱՆ ԱՌԱՎԵԼԱԳՈՒՅՆ ՍԱՀՄԱՆԱՉԱՓԵՐԸ ՍԱՀՄԱՆԵԼՈՒ ՎԵՐԱԲԵՐՅԱԼ 

Հայաստանի Հանրապետության Հարկային օրենսգրքի (այսուհետ՝ Օրենսգիրք) Հոդված 202-ի երրորդ մասի 3-րդ կետ «ա2» են​թակետի համաձայն Հայաստանի Հանրապետության կառավարությունը որոշում է. 

1. Սահմանել, որ  Հայաստանի Հանրապետությունում ռոյալթիների հաշվարկ​ման նպատակով, ռոյալթի վճարողների կողմից իրացվող խտանյութի իրացման շրջա​նա​ռու​թյունը որոշելիս վճարվող մետաղների գծով գնորդի կողմից չվճարվող առա​վելագույն սահմանաչափեր են, ներառյալ պայ​մա​նա​գրով վճարող մետաղների մասով կիրառ​վող ցանկացած նվազեցումները, համարվում՝

1) պղնձի խտանյութի դեպքում՝

ա. մեկ չոր մետրիկ տոննա խտանյութում պարունակվող պղնձի 1 տոկոսային կետը,

բ. մեկ չոր մետրիկ տոննա խտանյութում պարունակվող ոսկու փաստացի  քանակությունը, եթե այն պակաս է 1 գրամից.
գ. մեկ չոր մետրիկ տոննա խտանյութում պարունակվող ոսկու քանակության 10%-ը, եթե խտանյութւոմ պարունակվող ոսկու քանակությունը պակաս չէ 1 գրամից.
դ. մեկ չոր մետրիկ տոննա խտանյութում պարունակվող արծաթի փաստացի  քանակությունը, եթե այն պակաս է 30 գրամից.
ե. մեկ չոր մետրիկ տոննա խտանյութում պարունակվող արծաթի փաստացի  քանակության 10%-ը, եթե խտանյութում  պարունակվող արծաթի քանակությունը պակաս չէ 30 գրամից։

2) ցինկի խտանյութի դեպքում՝

ա. մեկ չոր մետրիկ տոննա խտանյութում պարունակվող ցինկի 8 տոկոսային կետը.
բ. մեկ չոր մետրիկ տոննա խտանյութում պարունակվող ոսկու 10%-ը․ եթե խտանյութում պարունակվող ոսկու քանակությունը պակաս չէ 1 գրամից․
գ. մեկ չոր մետրիկ տոննա խտանյութում պարունակվող արծաթի 10%-ը, եթե խտանյութում պարունակվող արծաթի քանակությունը պակաս չէ 30 գրամից ։

3) մեկ չոր մետրիկ տոննայում մոլիբդենի խտանյութի դեպքում՝ խտանյութում պարունակվող մոլիբդենի 0,5%-ը,եթե պայմանագրով նախատեսված է վերամշակման ծախսերի արժեքային մեծություններ։

4) ոսկու խտանյութի դեպքում՝
ա. մեկ չոր մետրիկ տոննա խտանյութում պարունակվող ոսկու փաստացի  քանակության 15%-ը, եթե խտանյութում պարունակվող ոսկու քանակությունը պակաս չէ 1 գրամից․

բ. մեկ չոր մետրիկ տոննա խտանյութում պարունակվող արծաթի փաստացի  քանակության 15%-ը, եթե խտանյութում պարունակվող արծաթի քանակությունը պակաս չէ 30 գրամից։
2. Հիմք ընդունելով համաշխարհային խոշորագույն արդյունահանողների և ձուլարանների միջև պայմանագրերի բանակցման արդյունքում ձևավորված՝ մետաղական խտա​​​նյութերի վերա​մշակման և զտման ծախսերի տարեկան ուղե​նիշային գների Անուալ բենչմարկ (Annual benchmark) վերաբերյալ Մետալ Բյուլետին (Metal Bulletin, Վուդ Մակենզի (Wood Mackenzie), Սի Ար Յու Մոնիթոր (CRU monitor), Էս էնդ Փի Գլոբալ Փլաթս (S&P Global Platts) կազմակերպությունների կողմից հրապարակվող տվյալ​​ները՝ սահ​մանել, որ Հայաստանի Հանրապետությունում ռոյալթիների հաշ​վարկ​ման նպա​տակով ռոյալթի վճարողների կողմից իրացվող խտանյութի իրացման շրջա​նա​ռու​թյունը որոշելիս, խտանյութերի մատակարարման պայ​մանագրով սահ​ման​ված վերամշակման, զտ​ման կամ այլ համանման ծախսերի (ներառյալ տրանս​պոր​տային) առավելագույն սահմանաչափեր են, ներառյալ պայմանագրով վերամշակման, զտման կամ այլ համանման ծախսերի մասով կիրառվող ցանկացած նվազեցումները,համարվում.

1) պղնձի խտանյութի դեպքում՝

ա. մեկ չոր մետրիկ տոննա խտանյութի վերամշակման ծախսեր՝ 90 ԱՄՆ դոլարին համարժեք դրամը չգերազանցող չափը,

բ. վճարվող մեկ ֆունտ պղնձի զտման ծախսեր՝ 0․09 ԱՄՆ դոլարին համարժեք դրամը չգերազանցող չափը.
գ. վճարվող մեկ տրոյական ունցիա ոսկու զտման ծախսեր՝ 3 ԱՄՆ դոլարին համարժեք դրամը չգերազանցող չափը.
դ. վճարվող մեկ տրոյական ունցիա արծաթի զտման ծախսեր՝ 0.3 ԱՄՆ դոլարին համարժեք դրամը չգերազանցող չափը։
2) ցինկի խտանյութի դեպքում՝ մեկ չոր մետրիկ տոննա ցինկի խտանյութի վերա​մշակման և զտման ծախսեր՝ 100 ԱՄՆ դոլարին համարժեք դրամը չգերազանցող չափը։

3) մոլիբդենի խտանյութի դեպքում՝ մեկ չոր մետրիկ տոննա մոլիբդենի վերա​մշակման և զտման համար պայմանագրով նախատեսված ծախսի չափը, սակայն վերամշակման, զտման և գնորդի կողմից չվճարվող մետաղի համար նախատեսված ծախսերի արժեքների հանրագումարը չպետք է գերազանցի խտանյութում պարունակվող մոլիբդենի արժեքի 15%-ը։   

4) ոսկու խտանյութի դեպքում՝
դ. մեկ չոր մետրիկ տոննա խտանյութի վերամշակման ծախսեր՝ 185 ԱՄՆ դոլարին համարժեք դրամը չգերազանցող չափը, իսկ մեկ տրոյական ունցիայի զտման համար 6 ԱՄՆ դոլարին համարժեք դրամը չգերազանցող չափը,

բ. վճարվող մեկ տրոյական ունցիա արծաթի զտման ծախսեր՝ 0.4 ԱՄՆ դոլարին համարժեք դրամը չգերազանցող չափը.
3. Սահմանել, որ Հայաստանի Հանրապետությունում ռոյալթիների հաշ​վարկ​ման նպատակով ռոյալթի վճարողների կողմից խտանյութերի տեղափոխման հա​մար կատարվող ծախ​սերի, ներառյալ՝ տրանսպորտային, փաթեթավորման, մակնշման և բեռնման ծախսերը, առավելագույն սահմանա​չա​փեր են համարվում՝

1) մեկ չոր մետրի տոննայի վերահաշվարկված խտանյութի հաշվով 12 հազ դրամը չգերազանցող չափը՝ Հայաստանի Հանրապետության ռեզիդենտին խտանյութի վա​ճառքի դեպքում.
2) մեկ չոր մետրիկ տոննայի վերահաշվարկված խտանյութի հաշվով 30 հազ դրամը չգերազանցող չափը՝ Հայաստանի Հանրապետությունից արտահանվող խտա​նյու​թի դեպքում, եթե տրանսպորտային փոխադրման սկզբ​նա​կետը գտնվում է Բագ​րատաշեն մաքսակետից ավելի քիչ, քան 150 կմ հեռավո​րությամբ.
3) մեկ չոր մետրիկ տոննայի վերահաշվարկված խտանյութի հաշվով 40 հազ դրամը չգերազանցող չափը՝ Հայաստանի Հանրապետությունից արտահանվող խտա​նյու​թի դեպքում, եթե տրանսպորտային փոխադրման սկզբ​նա​կետը գտնվում է Բագ​րատաշեն մաքսակետից 150 կմ և ավելի հեռավորությամբ։

4. Սահմանել, որ սույն որոշման 3-րդ կետում նշված տրանս​պոր​տային ծախ​սե​րին համարժեք գումարը կարող է առանձնացված չլինել 2-րդ կետով նշված  ծախսերից։ Այդ դեպքերում՝ 1 չոր մետրիկ տոննա խտանյութի համար որպես վերամշակման և տրանսպորտային ծախսերի նվա​զեց​վող միասնական առավելագույն սահմանաչափ է համարվում սույն որոշմամբ 2-րդ և  3-րդ կետերով սահմանված սահմանաճափերի հանրագումարը։

5. Սահմանել, որ ռոյալթիի հաշվարկման իմաստով հաշ​​​​վե​տու ժամա​նա​կաշրջանում մատա​կա​րարված խտանյութի իրաց​ման շրջա​նա​ռութ​յունը որո​շե​լիս սույն որոշման 1-ին, 2-րդ, 3-րդ և 4-րդ կետերով սահմանված առա​վե​լա​գույն սահմանաչափերը գերազանցելու դեպքում նվազեցումները հաշ​վարկվում են սույն որոշմամբ սահմանված առավելագույն սահ​մա​նաչափին համարժեք, իսկ առա​վելագույն սահմանաչափերը չգերազանցելու դեպ​քում հաշվի են առնվում պայմանագրով նախատեսված չափին համարժեք:
6. Սույն որոշումն ուժի մեջ է մտնում 2018 թվականի հունվարի 1-ից։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

               ՎԱՐՉԱՊԵՏ                                                       ԿԱՐԵՆ ԿԱՐԱՊԵՏՅԱՆ                                                         

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
 «Ռոյալթի վճարողների կողմից խտանյութի իրացման շրջանա​ռությունը որոշելու առանձին հարցերի վերաբերյալ» Հայաստանի Հանրապետության կառավարության որոշման
1․ Անհրաժեշտությունը․
Որոշման նախագծի ընդունման անհրաժեշտությունը պայմանավորված է ՀՀ հարկային օրենսգրքի կիրարկման ապահովմամբ: 

2․ Ընթացիկ իրավիճակը և խնդիրները․
Ներկայումս ռոյալթիների հաշվարկման իմաստով խտանյութի իրացման շրջանառու​թյունը որոշելիս վճարվող մետաղների համար գնորդի կողմից չվճարվող (նվազեցում​ների ենթակա) մասի առավելագույն և մատակարարման պայմանագրով որոշ​ված՝ վերամշակ​ման, զտման կամ այլ համանման ծախսերի (ներառյալ տրանս​պոր​տա​յինը) առավելագույն սահմանաչա​փերը հաստատված չեն։ 

3․Տվյալ բնագավառում իրականացվող քաղաքականությունը 

Ռոյալթիների հաշվարկման գործընթացի հստակեցում

4․ Կարգավորման նպատակը և բնույթը, ակնկալվող արդյունքը

Ռոյալթիների հաշվարկման իմաստով խտանյութի իրացման շրջանառու​թյունը որոշելիս վճարվող մետաղների համար գնորդի կողմից չվճարվող (նվազեցում​ների ենթակա) մասի առավելագույն և մատակարարման պայմանագրով որոշ​ված՝ վերամշակ​ման, զտման կամ այլ համանման ծախսերի (ներառյալ տրանս​պոր​տա​յինը) առավելագույն սահմանաչա​փերի հաստատում:

5․ Նախագծի մշակման գործընթացում ներգրավված ինստիտուտները և անձիք․
Հայաստանի Հանրապետության տնտեսական զարգացման և ներդրումների նախարարություն

6․ Այլ տեղեկություններ (եթե այդպիսիք առկա են)

Առկա չեն։

ՏԵՂԵԿԱՆՔ

Իրավական ակտն ընդունելու դեպքում պետական բյուջեում ծախսերի և եկամուտների ավելացումների կամ նվազեցումների մասին

«Ռոյալթի վճարողների կողմից խտանյութի իրացման շրջանա​ռությունը որոշելու առանձին հարցերի վերաբերյալ»  Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:

ՏԵՂԵԿԱՆՔ

Իրավական ակտն ընդունելու դեպքում այլ իրավական

ակտերում փոփոխություններ կատարելու անհրաժեշտության մասին

«Ռոյալթի վճարողների կողմից խտանյութի իրացման շրջանա​ռությունը որոշելու առանձին հարցերի վերաբերյալ»  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

ԱՄՓՈՓԱԹԵՐԹ

«ՌՈՅԱԼԹԻ ՎՃԱՐՈՂՆԵՐԻ ԿՈՂՄԻՑ ԽՏԱՆՅՈՒԹԻ ԻՐԱՑՄԱՆ ՇՐՋԱՆԱ​ՌՈՒԹՅՈՒՆԸ ՈՐՈՇԵԼՈՒ ԱՌԱՆՁԻՆ ՀԱՐՑԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	1.
	ՀՀ ֆինանսների նախարարություն


	1. Նախագծի 1-ին մասի «ա» կետի 3-րդ ենթակետում «10%-ը» բառից հետո լրացնել «, բայց ոչ պակաս 1 գրամից»,

2. նախագծի 1-ին մասի «ա» կետի 5-րդ ենթակետում «10%-ը» բառից հետո լրացնել «, բայց ոչ պակաս 30 գրամից»,

3. նախագծի 3-րդ մասը լրացնել «գ» և «դ» կետերով, սահմանելով մոլիբդենի և այլ խտա​նյութերի դեպքում կիրառվող առավելագույն սահմանաչափերը:
Միաժամանակ հայտնում ենք, որ վերոնշյալ նախագիծը աշխատանքային կարգով քննարկ​վել է ՀՀ տնտեսական զարգացման և ներդրումների նախարարության աշխատա​կից​ների հետ, որի արդյունքում մեր կողմից ներկայացված դիտողությունների մի մասը արդեն իսկ ներառվել է լրամշակված տարբերակի մեջ:
	Ընդունվել է ի գիտություն։ Մոլիբդենի և այլ խտանյութերի առավելագույն սահմանաչափերը սահմանվել է 1-ին կետով։ 

	2
	ՀՀ տարածքային կառավարման և զարգացման նախարարություն
	Դիտողություններ և առաջարկություններ չկան:


	Ընդունվել է ի գիտություն

	3
	ՀՀ բնապահպանության նախարարություն

	Դիտողություններ և առաջարկություններ չկան:


	Ընդունվել է ի գիտություն

	4
	ՀՀ էներգետիկ ենթակառուցվածքների և բնական պաշարների նախարարություն
	Դիտողություններ և առաջարկություններ չկան:


	Ընդունվել է ի գիտություն

	5
	Հայաստանի հանքագործների և մետալուրգների միություն
	Հայաստանի հանքագործների և մետալուրգների միություն առաջարկներից ընդունվել են ներքհիշյալ առաջարկությունները․
· 1-ին կետի 1-ին ենթակետի «ա» պարբերությունում՝ մեկ չոր մետրիկ տոննա խտանյութում պարունակվող պղնձի 1 տոկոսային կետը,

· 1-ին կետի 2-րդ ենթակետի «բ» պարբերությունում՝ մեկ չոր մետրիկ տոննա խտանյութում պարունակվող ոսկու 10%-ը․ եթե խտանյութում պարունակվող ոսկու քանակությունը պակաս չէ 1 գրամից,
· 1-ին կետի 2-րդ ենթակետի «գ» պարբերությունում՝ մեկ չոր մետրիկ տոննա խտանյութում պարունակվող արծաթի 10%-ը, եթե խտանյութում պարունակվող արծաթի քանակությունը պակաս չէ 30 գրամից,
· 1-ին կետի 3-րդ ենթակետում՝  մեկ չոր մետրիկ տոննա խտանյութում պարունակվող արծաթի 10%-ը, եթե խտանյութում պարունակվող արծաթի քանակությունը պակաս չէ 30 գրամից։
· 1-ին կետում ավելացնել 4-րդ ենթակետ՝
4) ոսկու խտանյութի դեպքում՝

ա) մեկ չոր մետրիկ տոննա խտանյութում պարունակվող ոսկու փաստացի  քանակության 15%-ը, եթե խտանյութում պարունակվող ոսկու քանակությունը պակաս չէ 1 գրամից․
բ) մեկ չոր մետրիկ տոննա խտանյութում պարունակվող արծաթի փաստացի  քանակության 15%-ը, եթե խտանյութում պարունակվող արծաթի քանակությունը պակաս չէ 30 գրամից։
· 2-րդ կետում ավելացնել 3-րդ ենթակետ՝
3) ոսկու խտանյութի դեպքում՝
ա) մեկ չոր մետրիկ տոննա խտանյութի վերամշակման ծախսեր՝ 185 ԱՄՆ դոլարին համարժեք դրամը չգերազանցող չափը, իսկ մեկ տրոյական ունցիայի զտման համար 6 ԱՄՆ դոլարին համարժեք դրամը չգերազանցող չափը,

բ) վճարվող մեկ տրոյական ունցիա արծաթի զտման ծախսեր՝ 0.4 ԱՄՆ դոլարին համարժեք դրամը չգերազանցող չափը։

	Ընդունվել են։ Համապատասխան կետերում կատարվել են  փոփոխություններ և լրացումներ։ 

	6
	ՀՀ ԿԱ պետական եկամուտների կոմիտե
	1. ՀՀ հարկային օրենսգրքի 202-րդ հոդվածի 3-րդ մասի 3-րդ կետի ա2-րդ ենթա​կետի հա​​մաձայն` ռոյալթիի հաշվարկման իմաստով խտանյութի իրացման շրջա​նա​ռութ​յունը որո​շե​լիս ՀՀ կառավարությունը կարող է սահմանել՝
- վճար​​վող մետաղների հա​մար գնոր​դի կողմից չվճար​​վող (նվազեցումների ենթակա) մասի առավելագույն սահ​​մա​նա​չա​փերը։ ՀՀ կառա​վա​րութ​​​յան կողմից սահմանված չլի​նելու դեպքում դրանք ըն​դուն​վում են պայ​​​​մանագրով սահ​ման​​ված չափով,

- մատակարարման պայմա​նա​գրով որոշված՝ վերա​մշակման, զտման կամ այլ հա​մա​նման ծախսերի (ներառյալ՝ տրան​ս​պոր​տային) առա​վելագույն սահմանաչափերը: Սահ​մանաչափերը հրապարակվում են՝ հիմ​նվե​լով մաս​նա​գի​տաց​ված միջազգային պարբերականների, այդ թվում՝ Վուդ Մա​կենզի (Wood Mackenzie), Մե​տալ Բյուլետին (Metal Bulletin) կամ համանման հեղի​նա​կությամբ միջազ​գա​յին այլ պար​բե​րա​կան​​ների կող​մից մետաղական խտանյութերի վերա​​մշակման և զտման ծախ​սերի վերաբերյալ հրա​պարակվող տվյալները՝ հղում կա​տարելով հա​մապատասխան աղբյուրին։ ՀՀ կա​ռա​վա​րութ​​​յան կողմից սահ​մանված չլինելու դեպքում դրանք ընդունվում են պայմանագրով սահ​ման​ված չափով:

Հաշվի առնելով վերոնշյալ կար​գա​վո​​րումները, առաջարկում ենք նախագծով սահմանել, որ ռոյալթիի հաշվարկման իմաստով հաշ​​​​վե​տու ժամա​նա​կաշրջանում մատա​կա​րարված խտանյութի իրաց​ման շրջա​նա​ռութ​յունը որո​շե​լիս վճար​​​վող մետաղների հա​մար գնորդի կողմից չվճար​վող (նվա​զե​ցում​ների ենթակա) մասը և վերա​​​մշակման, զտման կամ այլ համանման ծախսերի (ներառյալ՝ տրանս​​պորտային) չա​փով առա​վե​լա​գույն սահմանաչափերը գերազանցելու դեպքում նվազեցումները հաշ​վի են առնվում սահ​մա​նաչափի սահմաններում, իսկ առա​վելագույն սահմանաչափերը չգերազանցելու դեպ​քում հաշվի են առնվում միայն համապատասխան նվազեցումները պայ​մա​նագրով նա​խա​տեսված լինելու դեպ​քում:

2. Պղնձի խտանյութի դեպքում նախագծով առաջարկվում է վճար​վող մետաղների գծով գնորդի կողմից չվճարվող առա​վելագույն սահմանաչափ սահմանել խտանյութում պա​րունակվող պղնձի 1 տոկոսային կետը: Սակայն գործնականում հան​դի​պում են պղնձի խտա​նյութի մատակարարման պայմանագրեր, որոնցում վճար​վող պղնձի համար գնո​րոշումը կախված է նաև պղնձի կարգից (աստիճանից) կամ Լոնդոնի մե​տաղ​ների բոր​սայում տվյալ կարգի (աստիճանի) գնից (ըստ գների տա​տան​ման կա​​​տարվում է գների վերա​հաշվարկ), ինչը նախագծով առաջարկվող կարգավորումներին համա​պա​տաս​խան և նաև մեր կարծիքով` նվազեցման առումով հաշվի չի առնվելու: Նմանատիպ գնո​րոշ​ման դրույթ​ներ կարող են կիրառվել նաև պղնձի խտանյութում պարունակվող ոսկու, ար​ծաթի, ինչ​պես նաև այլ խտանյութերի (դրանցում պարունակվող վճարվող մետաղների) համար: Հաշ​վի առնելով վերոնշյալը, հստա​կեց​ման առումով առաջարկում ենք նա​խա​գծի 1-ին կե​տը «առավելագույն սահ​մա​նա​չափեր» բա​ռերից հետո լրացնել «, ներառյալ պայ​մա​նա​գրով վճարող մետաղների մասով կիրառ​վող ցանկացած նվազեցումներ» բա​ռերով:
3. Ցինկի խտանյութի դեպքում նախագծով առաջարկվում է վճարվող մետաղների գծով գնորդի կողմից չվճարվող առա​վելագույն սահմանաչափեր սահմանել` խտա​նյու​թում պա​​րու​​նակ​վող ցինկի 15%-ը, ոսկու 10%-ը և արծաթի 10%-ը: Ցինկի խտանյութի մա​տա​կա​րար​ման պայ​​մա​նա​գրերով հիմնականում նախատեսվում է, որ վճարվում է ցինկի վերջ​նա​կան բաղա​դրության 85%-ի համար` առնվազն 8 միավորի նվա​զեցմամբ: Այս պա​րա​գա​յում նպատակահարմար չենք համարում խտանյութում պա​րու​նակ​վող ցինկի 15%-ը որ​պես չվճար​վող առավելագույն սահ​մա​նաչափ դիտարկելը: Առաջարկում ենք այն սահ​մա​նել խտա​նյու​թում պարունակվող ցինկի 8 տոկոսային կետի չափով: Համե​մա​տութ​յան հա​մար նշենք, որ պղնձի խտանյութի դեպ​քում վճարվում է պղնձի վերջնական պա​րու​նա​կութ​յան օրինակ` 96.5%-ի (կամ այլ չափի) համար, որից կարող է նվազեցվել առնվազն 1 միա​վոր, և նախա​գծով որպես առավելագույն սահմանաչափ դիտարկվում է խտա​նյու​թում պա​րունակվող պղնձի 1 տոկոսային կետը: Առաջարկում ենք ցինկի խտանյութի դեպ​քում ևս կիրառել նույն մոտեցումը:

4. Մոլիբդենի խտանյութի դեպքում նախագծով վճարվող մետաղների գծով գնորդի կող​մից չվճարվող առավելագույն սահմանաչափեր են սահմանվում խտա​նյութում պա​րու​նակ​​​վող մոլիբդենի 15%-ը: Գործնականում մոլիբդենի խտանյութի մատակարարման պայ​մա​​​նագրերով նախատեսվում է չոր յուղազրկված մոլիբդենի մե​տաղի յուրաքանչյուր 1 ֆուն​տի համար վճարում` հիմք ընդունելով Dealer Oxide Mean «Platt’s metals week» պար​բե​​րա​կա​նում հրապարակված գնի միջին ցու​ցանիշը` 1 ֆունտ մե​տաղի համար 15% զեղչով: Սա​կայն կան պայմանագրեր, որոնցում նա​​խատեսվում է չոր յու​ղազրկված մո​լիբդենի մետաղի յու​​րա​քան​չյուր 1 ֆունտի համար վճա​​րում` հիմք ընդու​նելով Dealer Oxide Mean «Platt’s metals week» պարբերականում հրա​​պարակված գնո​րոշ​ման ստորին արժեքի 99%-ը, որից հանվում են վերամշակման և մաքրման ծախսերը (որոնք որպես նվազեցում պետք է հաշվի են առնվեն նախագծի 2-րդ կետով): Հաշվի առ​նելով վերոնշյալը, հայտ​նում ենք, որ մոլիբդենի խտա​նյութի դեպ​քում նախագծով առաջարկվող առա​վե​լագույն սահ​​մանաչափը վերա​​նայման կարիք ունի, քանի որ 1 ֆունտ մետաղի համար 15% զեղչը նկա​րագրված երկրորդ դեպքում մեր կարծիքով կի​րա​ռելի չէ:

5. Պղնձի խտանյութի մատակարարման պայմանագրերով երբեմն վերամշակման և զտարկ​ման ծախսերի հաշվարկը կատարվում է որոշակի բանաձևերի կիրառմամբ: Օրի​նակ` որպես վերամշակման և զտարկման ծախսերի գծով նվազեցում դիտարկվում է այդ ծախ​սերի համար տարեկան չինական ինդեքսների հաշվարկման պայմանների միջին ար​ժեքը` գու​մա​րած պայմանագրով նախատեսված որոշակի չափով ԱՄՆ դոլար` յուրա​քան​չյուր չոր մետրիկ տոն​նայի համար: Նմանատիպ դրույթներ կարող են կիրառ​վել նաև պղնձի խտանյութում պարունակվող ոսկու, ար​ծաթի, ինչպես նաև այլ խտա​նյու​թերի (դրան​​ցում պարունակվող վճարվող մետաղների) համար: Հաշվի առնելով վերո​նշյալը, հստա​​կեց​ման առումով առաջարկում ենք նա​խա​գծի 2-րդ կետը «առավելագույն սահ​​մա​նա​​չափեր» բա​ռերից հետո լրացնել «, ներառյալ պայ​մա​նա​գրով վերա​​մշակման, զտման կամ այլ համանման ծախսերի (ներառյալ՝ տրանս​​պորտային) մասով կիրառ​վող ցան​կացած նվա​​զեցում» բա​ռերով:

6. Ցինկի խտանյութի դեպքում նախագծով առա​ջարկ​վում է 1 չոր մետրիկ տոննա ցինկի խտանյութի վերա​մշակման ծախսերի առավելագույն սահ​մա​​նաչափ սահմանել 100 ԱՄՆ դո​լա​​րին համարժեք դրամը: Ցինկի խտանյութի մատա​կա​րար​ման պայ​​մա​​​նա​գրե​րում հան​​դի​պում են դեպքեր, երբ վերամշակման ծախսերը սահմանվում են` կախ​ված մա​տա​​կա​​րար​ման պայ​​մանից և (կամ) ցինկի միջազգային գնից (որոշակի գնից կախ​ված սահ​​ման​վում է վերա​մշակ​​մ​ան ծախս, որը գների փոփոխման պարագայում վերա​​​​հաշ​վարկ​վում է պայ​մա​նա​գրով սահ​մանված կարգով): Հետագա անհստա​կութ​յուն​ներից խու​սա​փելու նպա​​տակով առա​ջար​կում ենք նախագծով սահմանել, որ վերա​մշակ​ման ծախ​սերի առա​վելագույն սահ​մա​նա​չափը կի​րառ​վում է` անկախ պայմանագրերով նա​խա​տեսված վերա​հաշվարկներից:

7. Նախագծով նախատեսված չէ ցինկի խտանյութի դեպքում զտման ծախսերի նվա​զեց​​ման առա​վե​լա​գույն սահմանաչափ: Եթե ցինկի խտանյութի պարագայում դրանք կա​րող են նե​րառ​վել վերամշակման ծախսերում, ապա նշված հարցը նախագծով կար​գա​վորման կարիք ունի:

8. Նախագծով ընդհանրապես նախատեսված չեն մոլիբդենի խտանյութի դեպքում վերա​​մշակ​ման, զտման կամ այլ համանման ծախսերի գծով նվազեցումների առա​վելա​գույն սահ​մա​նա​չափեր: Որոշ դեպքերում մոլիբդենի խտանյութի մատակարարման պայ​մա​նա​գրերով ապրանքի գինը որոշվում է օրինակ` մաքուր չոր մետաղի 1 ֆունտի գնից ապ​րանքի վերամշակման և զտարկման հա​մար կատարվող ծախսերի նվազեցմամբ (ըստ գների միջակայքերի): Օրինակ` 1 ֆունտի մինչև 5 ԱՄՆ դոլար գնի պարագայում վերա​մշակ​ման և զտարկման ծախսերի նվա​զե​ցում է նա​խա​տեսվում 0.77 ԱՄՆ դոլարի չա​փով, իսկ ավելի, քան 10 ԱՄՆ դոլարի պարա​գա​յում` 1.3 ԱՄՆ դոլարի չափով: Կան դեպքեր, երբ մոլիբդենի խտանյութի մատակարարման պայ​մա​նա​գրերով նախատեսված է, որ վերա​մշակ​ման ծախսերը նվազեցվում են մոլիբդենի պա​​​րու​​նա​կութ​յան յուրա​քան​չյուր ֆունտի դի​մաց` հանելով 1.25 ԱՄՆ դոլարի չափով վերա​մշակ​​ման ծախ​սեր, ինչպես նաև մաքրման ծախ​սեր, որոնք հաշվարկվում են խտանյութում պղնձի պարու​նա​կութ​յունից և խոնա​վութ​յունից ելնելով: Առաջարկում ենք նախագծով սահ​մա​նել նաև մոլիբ​դենի խտա​նյութի դեպ​քում վերա​մշակման, զտման կամ այլ համանման ծախ​սերի գծով նվա​զե​ցումների առա​վելա​գույն սահմանաչափեր, հակառակ պարագայում դրանք ըն​դուն​վելու են պայմա​նա​գրով սահ​ման​ված չափերով, որը հնարավորություն է ստեղծելու ռոյա​լթիի հաշ​​​վարկման իմաս​տով մատակարարված խտանյութի իրաց​ման շրջա​նա​ռութ​յան ան​հարկի նվա​զե​ցում​ներ կատարելու համար, ինչը համարում ենք անընդունելի:

9. Նախագծի 3-րդ կետով առաջարկվող սահմանաչափերը վերա​նայ​ման կարիք ունեն, հաշվի առնելով հետևյալը.
1) նախագծով առաջարկվում է տրանսպորտային ծախ​սերի համար առավելագույն սահ​​​մանա​չա​փ համարել 1 չոր մետրիկ տոննայի վերահաշվարկված խտանյութի հաշվով 15 հազ. դրամը չգերազանցող չափը՝ ՀՀ տարածքում խտանյութերի վա​ճառքի դեպքում: Առա​​ջարկ​վող սահմանաչափը, մեր կարծիքով, գործականում կիրառվող փոխադրման վճա​րի չա​փերի հետ համադրման և լրացուցիչ հիմնավորման կարիք ունի: Մաս​նա​վորապես, ուսում​​նասիրությունները ցույց են տալիս, որ գործ​նա​կա​նում յուրա​քան​չյուր թաց մետրիկ տոննայի համար ՀՀ տա​րածքում փոխադրման վճարը պայ​մա​նա​գրե​րով նա​խատեսվում է շուրջ 20 ԱՄՆ դոլարի չափով, 

2) լրացուցիչ ուսումնասիրության և հիմնավորման կարիք ունեն նաև արտահանվող խտա​նյութի համար նախագծով առաջարկվող տեղափոխման ծախսերի սահ​մա​նա​չա​փերը, քանի որ գործնականում պայմանագրերով դրանք հիմնականում սահմանվում են` ել​նելով խտանյութի տեսակից և մա​տա​կա​րարման պայմանից,    

3) որոշ դեպքերում տրանսպորտային ծախսերը պայմանագրերում չունեն բա​ցար​ձակ մեծություններով արտահայտված չափեր: Դրանք պայմանագրերով նախատեսվում են ըստ մատակարարման պայմանների: Միաժամանակ, կան դեպքեր, երբ օրի​նակ` մո​լիբ​դենի խտանյութի մատակարարման պայմա​նա​գրե​րում փաթեթավորման, մակնշման («MO conc») և բեռնման ծախսերը ներառված են ապրանքի գնի մեջ: Նախագծի 4-րդ կե​տով առաջարկվող կարգավորումները վերաբերում են այն դեպքերին, երբ տրանս​պոր​տային ծախսերի գումարներն առանձնացված չեն վերամշակման և (կամ) զտման ծախ​սերից, ուստի առաջարկում ենք նախա​գծով նախատեսել նաև ապրանքի գնի մեջ ներառ​վող տրանսպորտային ծախսերի գծով նվա​զե​ցում​ների առավելագույն չա​փերի կիրառման կար​գավորումներ: ՀՀ կառավարության որոշմամբ առա​վելա​գույն սահմանաչափեր սահմանված չլինելու պարագայում դրանք ըն​դուն​վելու են պայմա​նա​գրով սահ​ման​ված չափերով, որը հնարավորություն է ստեղծելու ռոյա​լթիի հաշվարկման իմաս​տով մա​տա​կարարված խտանյութի իրաց​ման շրջա​նա​ռութ​յան անհարկի նվա​զե​ցում​ներ կատարելու համար, ինչը համարում ենք անընդունելի: Միաժամանակ, նախագծի 4-րդ կետով ՀՀ կառավարության որոշմամբ ոչ թե պետք է սահմանել, որ տրանս​պոր​տային ծախ​սե​րին համարժեք գումարը կարող է առանձնացված չլինել վերա​մշակման ծախսերից, այլ ան​հրա​ժեշտ է առանձնացված չլինելու դեպ​քերի համար սահմանել համապատասխան կար​գավորումներ:  

	1.Ընդունվելէ։ Նախագխում լրացվել է համապատասխան կետ (5-րդ կետ)։
2.Ընդունվել է։ Կատարվել են  լրացումներ  նախագծի 1-ին և 2-րդ կետերոււմ։

3․ Ընդունվել է։ Կատարվել է փոփոխություն նախագծի 1-ին կետի 2-րդ ենթակետի «ա» պարբերությունում։ 
4.Ընդունվել է։ Կատարվել է փոփոխություն 2-րդ կետի 3-րդ ենթակետում։ 
5. Ընդունվել է։ կատարվել է լրացում նախագծի 2-րդ կետում։ 
6.Ընդունվել է։ Կատարվել է լրացում նախագծի 1-ին կետի 3-րդ ենթակետում։
7.Ընդունվել է։ Կատարվել է փոփոխություն։  

3.1 Ընդունվել է։ Կատարվել է լրացում 3-րդ կետի 1-ին ենթակետում։
3.3 Ընդունվել է։ Կատարվել է լրացում 3-րդ կետում։


	7
	ՀՀ արդարադատության նախարարություն
	1. Նախագծի նախաբանում հղում է կատարվում Հայաստանի Հանրապետության 2016 թվականի հոկտեմբերի 4-ի հարկային օրենսգրքի (այսուհետ՝ Օրենսգիրք) հոդված 202-ի երրորդ մասի 3-րդ կետ «ա2» են​թակետին: Այդ առումով անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 43-րդ հոդվածի 2-րդ մասի պահանջները, մասնավորապես՝ Հղումները կատարվում են միայն հիմնական ակտին: Իրավական ակտում փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը փոփոխություններից կամ լրացումներից բացի պարունակում է այլ նորմեր` այդ նորմերի մասով: Հաշվի առնելով վերոգրյալը՝ նախագծի նախաբանում անհրաժեշտ է հղում կատարել Հայաստանի Հանրապետության հարկային օրենսգրքին:
          2. Նախագծի 1-ին, 2-րդ  և 3-րդ կետերի ենթակետերի և պարբերությունների համարակալումն անհրաժեշտ է վերանայել և համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ  և 5-րդ մասերի պահանջներին:
          3. Նախագծի 4-րդ կետում «կետերում» բառն անհրաժեշտ է փոխարինել «ենթակետերում» բառով:
	1.Ընդունվել է։ Կատարվել է փոփոխություն։

2.Ընդունվել է։ Կատարվել են փոփոխություններ։
3.Ընդունվել է։ Կատարվել է փոփոխություն։  















